
Meeqqanut atuartunut perorsaanikkut inerikkiartuutaasumik sungiffimmi neqeroorutit pi-

llugit inatsisartut inatsissaat nr.xx,xx,xxx 2017-imeersoq. 

( ilinniartitaanermut,kultureqarnermut,ilisimatusarnermut ilageeqarnermullu naalakkersuisoq ) 

 

Naalakkersuisut inatsisissatut saqqummiussaat Siumumiit ima oqaaseqarfigissavarput. 

 

Inatsisissaq saqqummiunneqartoq annertuumik suleqatigiissutaasimavoq misissuinerillu annertuut 

qulequttami pineqartut sumiiffinni ataasiakkaani qulaajaaffigineqarsimallutik. Taamaappoq aamma 

sumiiffinni atugassarititaasut sumiiffimmiit sumiiffimmut allanngoraqisut eqqarsaatigissagaanni, ta-

mannalu aamma pingaartillugu Kommunet ataasiakkaat pisariaqartitaasa kissaataasalu matumani 

eqqumaffigineqarlutik pingaartinneqarsimanerat nuannaarutissaasoq oqaatigissavarput. 

  

Inatsississatut siunnersuutigineqartumi siunertarineqarpoq meeqqat suli atualinngitsut atualernis-

samut piareersarneqarlutik perorsaanikkut inerikkiartuutaasumik sunngiffimmi neqeroorfigineqar-

tarnissaat. 

 

Inatsisissatut siunnersuummi § 1. Imm.3. paarsisarnermik aaqqissuussinermiit atualernissamut 

ikaarsaartarneq oqinnerulersinniarlugu, perorsaanikkut inerikkiartuutaasumik sunngiffimmi neqe-

roorutit inatsit manna naapertorlugu meeqqanut suli atualinngitsunut neqeroorutigineqarsinnaapput, 

atualernissaq ukiup affaa sioqqullugu, tamatumani aamma  meeqqat suli 6-inik ukioqalinngitsut 

eqqarsaatigineqarlutik. 

 

Pingaartinneqarpoq perorsaariatsinik piumasaqaateqassasoq, maluginiarneqartariaqarporlu sumiif-

finni ataasiakkaani nukissat assigiinngissinnaanerat soorluttaaq tamanna aamma eqqumaf-

figineqarsimasoq. 

Pingaartinneqarpoq perorsaanikkut inerikkiartornerup pitsaanerpaaffissaminiinnissaa tamannalu 

aamma inerisarneqartuarluni aqqutissiuunneqassasoq. 

 



 

 

Inatsisissatut siunnersuut eqaatsumik periarfissiivoq sumiiffinni ataasiakkaani piariaqartitsinerit 

aamma nukissat assigiinngissinnaaneri aallaavigalugit perorsaanikkut inerikkiartuutaasumik 

sunngiffimmi inatsit manna aqqutigalugu periarfissiissasoq. 

 

Siumumiit pingaartutut isigaarput kommunini pissutsit assigiinngissinnaanerat eqqumaffigineqas-

sasoq, taamaattorli siunertaasoq tamanut ersarissoq tassaavoq; meeqqanut suli atualinngitsunut 

perorsaanikkut inerikkiartuutaasumik sunngiffimmi neqeroorutit pillugit inatsisartut inatsisaatigut 

pitsaanerpaamik anguniagaqarnissaq periarfissinneqassammat. 

 

Meeqqanut atuartunut perorsaanikkut inerikkiartuutaasunik sunngiffimmi neqeroorutit pillugit inat-

sisartut inatsisissaattut siunersuut taperserlugu  Ilinniartitaanermut, Kultureqarnermut, Ilisimatusar-

nermut Ilageeqarnermullu Ataatsimiititaliami aappassaaneerneqartinnani suliarineqarnissaa inner-

suupparput. 

 

Vivian Motzfeldt 

Siumut 

 

 

 

 

 

 

 

 

 

 


